விண்ணக விருந்தே வா
விண்ணக விருந்தே வா 

வினை தீர்க்கும் மருந்தே வா

என்னுள்ளம் உமக்காக ஏங்கி தேடுதே

அலைகடல் நடுவே அசைந்திடும் படகாய்
தவித்திடும் வேளையிலே
அருட்கரம் நீட்டி கரைதனில் சேர்த்து
நிலைபெற உதவி விட்டாய்-  2

காலங்கள் மாறினும் உம் அன்பு மாறாதையா-2

ஜீவியம் தோறும் காவியம் பாடும் 

ஆவியைப் பொழிந்திட வா

உண்பது அப்பம் ஒன்றேயாயினும்
உண்பவர் ஆயிரமே
வேதங்கள் படித்து பேதங்களகற்றி

தோழமை உறவினிலே 

சமத்துவம் படைத்து சாட்சியாய் வாழ்ந்திட
உம்மருள் பொழிந்திட வா

